
          R E P U B  L  I  K  A    E   S  H  Q  I  P  Ë  R  I  S  Ë
        KËSHILLI BASHKIAK
   V E N D I M
       Nr.51, datë 06.04.2021

“PËR 
NJË SHTESË DHE DISA NDRYSHIME NË VENDIMIN NR.172, DATË 21.12.2020,TË KËSHILLIT BASHKIAK TË TIRANËS  “PËR MIRATIMIN E PROGRAMIT BUXHETOR AFATMESËM 2021-2023 DHE DETAJIMIN E BUXHETIT TË BASHKISË SË TIRANËS PËR VITIN 2021 (I NDRYSHUAR)”
Në mbështetje të nenit 8 pika 2, nenit 9, pika 1, nënpikat 1.1 shkronja “b”, pika 1.3 shkronja “c” nenit 41, pika 1, neni 54, shkronja “dh”, nenit 55, pikat 3 dhe 6 të ligjit nr. 139/2015 “Për vetëqeverisjen vendore", të ndryshuar, nenit 113 të ligjit nr.44/2015, datë 30.04.2014 “Kodi i Procedurave administrative i Republikës së Shqipërisë”; ligjit nr. 68/2017 “Për financat e vetëqeverisjes vendore”, ligjit nr. 137/2020 “Për buxhetin e vitit 2021”; nenit 43 dhe nenit 44 të ligjit nr. 9936 datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar; pikës 17 të vendimit nr.165, datë 02.03.2016, të Këshillit të Ministrave “Për grupimin e njësive të vetëqeverisjes vendore për efekt page, dhe caktimin e kufijve të pagave të funksionarëve të zgjedhur e të emëruar, të nëpunësve civil dhe të punonjësve administrativë të njësive të vetëqeverisjes vendore” i ndryshuar;vendimit nr.62 datë 03.02.2021 të Këshillit të Ministrave “Për shpronësimin, për interes publik, të pronarëve të pasurive të paluajtshme, pronë private, dhe shkëmbimin e pronës, në funksion të procesit të rindërtimit, për shpalljen zonës së re për zhvillim në njësinë administrative Zall-Herr, Bashkia Tiranë, vendimit nr.128 datë 03.03.2021 të Këshillit të Ministrave “Për një shtesë në vendimin nr. 307, datë 16.4.2020, të këshillit të ministrave, “Për përdorimin e fondit të rindërtimit, për financimin e ndërtimit dhe të rikonstruksionit të infrastrukturës publike, në zonat e reja të shpallura për zhvillim të detyruar””, të ndryshuar, vendimit nr.129, datë 03.03.2021 të Këshillit të Ministrave “Për përdorimin e fondit të rindërtimit për financimin e përgatitjes së shesheve të ndërtimit, në Bashkinë Tiranë”, udhëzimit nr. 9, datë 20.03.2018 të ministrit të financave dhe Ekonomisë “Për procedurat standarde të zbatimit të buxhetit”, udhëzimit plotësues nr.4 datë 25.01.2021 të Ministrit të Financave dhe Ekonomisë “Për zbatimin e buxhetit të vitit 2021”, me propozim të Kryetarit të Bashkisë Tiranë, Këshilli Bashkiak,
V E N D O S I:
Në vendimin nr.172, datë 21.12.2020 të Këshillit Bashkiak “Për miratimin e programit buxhetor afatmesëm 2021-2023 dhe detajimin e buxhetit të Bashkisë së Tiranës për vitin 2021”, të ndryshuar, bëhet shtesa dhe ndryshimet si më poshtë:
1. Në nënpikën 1 të pikës 1, miratohet një shtesë fondesh në shumën 2,735,488,637 lekë sipas akt-rakordimit me Degën e Thesarit Tiranë, të përbërë nga: 
a. Fondet e trashëguara nga të ardhurat e Bashkisë nga viti 2020 për vitin 2021, në shumën 1,825,588,463 lekë.
b. Fondet e trashëguara nga transferta e pakushtëzuar sektoriale e përgjithshme nga viti 2020 për vitin 2021, në shumën 909,900,174 lekë.
2. Në nënpikën 1 të pikës 1, miratohet një pakësim në planin e të ardhurave të Bashkisë së Tiranës për vitin 2021 në shumën 111,362,000 lekë.
3. Në zbatim të shkronjës “a” të pikës 1 dhe të pikës 2 të këtij vendimi, të miratojë detajimin dhe rishpërndarjen e shtesës së fondeve të trashëguara nga viti 2020 si dhe pakësimin e të ardhurave të vitit 2021 për shpenzime korrente dhe kapitale sipas programeve buxhetore për vitin 2021 sipas pasqyrës nr.1, pjesë përbërëse e këtij vendimi.
4. Në zbatim shkronjës “b” të pikës 1 të këtij vendimi, të miratojë detajimin dhe rishpërndarjen e shtesës se fondeve të trashëguara nga viti 2020 nga transferta e pakushtëzuar sektoriale e përgjithshme sipas programeve buxhetore për vitin 2021 sipas pasqyrës nr.1/1, pjesë përbërëse e këtij vendimi.
5. Në nënpikën 2 të pikës 2, miratohet një shtesë në numrin total të punonjësve të Aparatit të Bashkisë Tiranë si dhe Agjencisë së Parqeve dhe Rekreacionit sipas pasqyrës nr.2 si dhe lidhjet e pagave nr.18, nr.21, nr.22, pjesë përbërëse e këtij vendimi. 
6. Të miratojë detajimin e shtesës së fondeve të rindërtimit akorduar në formën e transfertës së pakushtëzuar për financimin e ndërtimit dhe rikonstruksionit të infrastrukturës publike në zonat e reja të shpallura për zhvillim; për financimin e përgatitjes së shesheve të ndërtimit për shembjen e njësive të banimit (ndërtesa pallat) të pabanueshme; si dhe shpronësim për zhvillimin e njësive pas tërmetit në programet e strehimit lokal dhe urbanistikës, Shërbimeve Publike Vendore, Mbrojtja nga zjarri dhe mbrojtja civile sipas pasqyrës nr.3, pjesë përbërëse e këtij vendimi.
7. Të miratojë rishpërndarjen e fondeve të rindërtimit për vitin 2021 brenda programeve te Zhvillimit, Arsimit bazë dhe parashkollor, Arsimi i mesëm i përgjithshëm dhe Kujdesi Social për Familjen dhe Fëmijet sipas pasqyrës nr.4, pjesë përbërëse e këtij vendimi.
8. Të miratojë detajimin e shtesës së fondeve si rezultat i rritjes së pagave për funksionin e arsimit parashkollor të transferuar nga pushteti qëndror në atë vendor për vitin 2021 sipas pasqyrës nr.5, pjesë përbërëse e këtij vendimi.
9. Të miratojë detajimin e fondeve të mbartura nga donatorët nga viti 2020 për vitin 2021 si dhe detajimin e fondeve nga donatorët gjatë vitit 2021 sipas pasqyrës nr.6,6.1 pjesë përbërëse e këtij vendimi.
10. Të miratojë detajimin dhe shtesën e fondeve që i janë akorduar Bashkisë Tiranë nga Qeverisja Qëndrore sipas pasqyrës nr.7, pjesë përbërëse e këtij vendimi.
11. Të miratojë ndryshimin e emërtimeve të objekteve sipas pasqyrës nr.8 pjesë përbërëse e këtij vendimi.Ngarkohet Drejtoria e Përgjithshme e Menaxhimit Financiar, Drejtoria e Përgjithshme e Punëve Publike, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Shërbimeve Sociale, Drejtoria e Përgjithshme e Planifikimit Strategjik dhe Burimeve Njerëzore, Drejtoria e Përgjithshme e Promovimit të Qytetit, Drejtoria e Përgjithshme e Projekteve Strategjike dhe Zhvillimit Ekonomik, Drejtoria e Përgjithshme për Marrëdhëniet me Publikun dhe Jashtë, Drejtoria e Përgjithshme e Objekteve në Bashkëpronësi, Administrimit të  Nja dhe Emergjencave Civile, Drejtoria Përgjithshme e Teknologjisë së Informacionit dhe Statistikave, Agjensia e Parqeve dhe Rekreacionit, Drejtoria e Përgjithshme e Pastrimit dhe Gjelbërimit, Drejtoria e Përgjithshme e Rrugëve dhe Ndriçimit Publik, Tirana Parking, Drejtoria e Përgjithshme e Çerdheve dhe Kopshteve, Drejtoria e Përgjithshme e Objekteve Publike, Drejtoria e Përgjithshme e Taksave dhe Tarifave Vendore, Agjensia e Rinise, Klubi shumesportesh Partizani  Klubi Sportiv Studenti, Qendra e restaurimit 
dhe realizimit te veprave te artit "Tirana", Qendra Komunitare e Terrenit, Qendra Sociale "Streheza" dhe Drejtoria e Konvikteve të Shkollave të Mesme  për ndjekjen dhe zbatimin e këtij vendimi. 
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015 “Për vetëqeverisjen vendore”, të ndryshuar, me përjashtim të pikës 4 të këtij vendimi, i cili i shtrin efektet pas datës 25 prill 2021.

